
Въ четверт0къ вeчера,
на ГDи воззвaхъ, стіхи6ры кrтны. Глaсъ з 7:
Под0бенъ: Не ктомY возбранsеми є3смы2:
Стjхъ: Ѓще беззакHніz нaзриши гDи, гDи кто 2 постои1тъ; ћкw
ў тебE њчищeніе є4сть.
Да человёка бGа содёлаеши, человёкъ бhлъ є3си2 пребlгjй хrтE, и3
распsлсz є3си2: слaва си1лэ твоeй.
Стjхъ: И$мене рaди твоегw2, потерпёхъ тS гDи, потерпЁ душA
моS въ сл0во твоE, ўповA душA моS на гDа.
Е #гдA на кrтъ тS ї}се, с0нмъ є3врeйскій њсуди 2, землS трzсaшесz,
и3 с0лнца свётъ скрывaшесz.
Стjхъ: T стрaжи ќтренніz до н0щи, t стрaжи ќтренніz да
ўповaетъ ї}ль на гDа.
Тeрніемъ тS безсмeртне, вэнчA соб0ръ беззак0нный, прeлести
тeрніе и3з 8 к0рене сэкyща, цRю 2 с�hй.
Тaже, въ минeи стіхи 6ры с�0му. Слaва, с�0му, ѓще и4мать: И#
нhнэ, кrтобGор0диченъ глaса. Ѓще ли нёсть минeи, и4ны стіхи6ры
прес�ёй бц dэ, глaсъ з 7:
Под0бенъ: Днeсь бди1тъ їyда:
Стjхъ: Ћкw ў гDа мл cть, и3 мн0гое ў негw2 и3збавлeніе, и3 т0й
и3збaвитъ ї}лz t всёхъ беззак0ній є3гw2.
Ви1дzщи простeрта на дрeвэ ѓгнца, несквeрнаz ѓгница и3 дв 7а,
посредЁ двою 2 разбHйнику, ўвы2 мнЁ, вопіsше, сладчaйшее моE
чaдо! что2 стрaнное сіE и3 преслaвное тaинство; кaкw тS
беззак0нный с0нмъ на кrтъ воздви1же, и3 жeлчи напои 2, мaнны



насhщшаго человёки;
Стjхъ: Хвали1те гDа вси2 kзhцы, похвали1те є3го2 вси2 лю1діе.
Е #гдa тz на кrтЁ пригвождeна дв 7а и3 м�и твоS ўзрЁ, хrтE
м0й, суд0мъ законопрестyпнымъ t їудє1й на мёстэ л0бнэмъ,
ўвы2 мнЁ, вопіsше, сн 7е м0й любeзнэйшій! что2 стрaнное видёніе
сіE; кaкw тS ко кrтY пригвождaютъ дёти неразyмніи є 3врeйстіи,
всёхъ гDа;
Стjхъ: Ћкw ўтверди1сz мл cть є3гw2 на нaсъ, и3 и4стина гDнz
пребывaетъ во вёкъ.
Е #ди1ну тS, всес�az вLчце, по ржcтвЁ познaхомъ вси2 дв 7у
ћвльшуюсz, є3г0же без 8 сёмене родилA є3си2, на дрeвэ ви1дzщи
рyцэ свои2 в0лею пригвозди1вша, преч cтаz плaчущи взывaше:
в0лею, долготерпэли1ве, ўмирaеши, и3збавлsz t смeрти вс�
пою1щыz тS.
Слaва, и3 нhнэ, кrтобGор0диченъ: ВLце всес�az дв 7о, р0ждшаz гDа,
за бlгоутр0біе на кrтЁ пригвозди1вшагосz, и 3 жи1зни струи6
и3сточи1вша мjру, того2 ўмоли2 сп7сти1сz душaмъ нaшымъ: тебe бо
є3ди1ну и4мамы вёрніи прибёжище, и3 стёну, и 3 заступлeніе.
тёмже и3 притекaемъ къ покр0ву твоемY.
Тaже, Свёте ти1хій: Прокjменъ днE. И # Спод0би гDи въ вeчеръ сeй:
На стіх0внэ стіхи6ры кrтны, глaсъ з 7: Под0бенъ:
Не ктомY возбранsеми є3смы2 дрeва жив0тнагw, ўповaніе
и3мyще кrтъ тв0й: гDи, слaва тебЁ.
Стjхъ: Къ тебЁ возвед0хъ џчи мои2 живyщему на нб 7си2. сE ћкw
џчи р�бъ въ рукY госп0дій свои1хъ, ћкw џчи рабhни въ рукY



госпожи2 своеS: тaкw џчи нaши ко гDу бGу нaшему, д0ндеже
ўщeдритъ ны 2.
Повёшенъ бhвъ безсмeртне на дрeвэ, сокруши1лъ є3си2 вс� сBти
діaвwли: гDи, слaва тебЁ.
Стjхъ: Поми1луй нaсъ гDи, поми1луй нaсъ, ћкw по мн0гу
и3сп0лнихомсz ўничижeніz, наипaче нап0лнисz душA нaша
поношeніz гобзyющихъ, и3 ўничижeніz г0рдыхъ.
М§нченъ: Слaва тебЁ хrтE б9е, ґпcлwвъ похвалA, и 3 м§нкwвъ
весeліе: и4хже пр0повэдь тр bца є3диносyщнаz.
Слaва, и3 нhнэ, кrтобGор0диченъ: На дрeвэ пригвождeнна тS
в0лею всенепор0чнаz ћкw ви1дэ, плaчущи поsще держaву твою 2.
Тaже, Нhнэ tпущaеши: Трис�0е. По Џ§е нaшъ: тропaрь,
є3ктеніA, и3 tпyстъ.
Въ четверт0къ на повечeріи,
канHнъ прес�ёй бц dэ, глaсъ з 7:
Пёснь №.
Їрм0съ: И#стрsсшему бGу фараHна въ м0ри чермнёмъ, пёснь
побёдную пои1мъ, ћкw прослaвисz.
ЖивотA моегw2 прозрS настaвшій конeцъ, вLчце, вопію 2: тh ми
дaждь њчищeніе согрэшeній бGоневёсто.
Въ пучи1нэ бlгостhни твоеS притeкъ, вопію 2: вLчце бlгaz,
и3збaви мS всsкагw мучeніz.
Слaва: ВLце, пріими2 нaсъ вёрою прибэгaющихъ къ тебЁ, и3
подaждь напaстей и3 скорбeй и3збавлeніе.
И# нhнэ: Ты2 пaдшую ґдaмову ски1нію пр bр0чески возстaвила є3си2,



сп7са и3 бGа пречcтаz, во чрeвэ носи1вши.
Пёснь G.
Їрм0съ: Ўтверди1сz вёрою хrт0ва цRковь, и 4бо непрестaннw
пёсньми вопіeтъ пою1щи: с�ъ є3си2 гDи, и 3 тS поeтъ д¦ъ м0й.
Ћже бGа и3 вLку неизречeннw зачeншаz, њбдержи1ма мS бyрею
грэхA, ты2 t си1хъ и3збaви, и3 сп7си1 мz преч cтаz.
Согрэшeній непод0бныхъ н0щію мS њдержи1ма, покаsніz лучaми
њзари2 nтрокови1це, дёлати ми2 подaвши свёта дэлA всегдA.
Слaва: Ћже нб cный хлёбъ р0ждши бц dе, питaющи всёхъ вёрныхъ
сердцA, насhти ѓлчущую дyшу мою 2 стрaстную.
И# нhнэ: Ўтверди1хсz, б9eственное твоE ржcтво2 разумёвъ, и3
заступлeніемъ дв 7о, њбогащaюсz, зовhй: с�ъ є3си2 гDи, сп 7сaz
дyшы нaшz.
Пёснь д7.
Їрм0съ: Ўслhшахъ слyхъ тв0й, и3 ўбоsхсz: разумёхъ дэлA
тво�, и3 ўжас0хсz гDи.
Стеню1ща пред8 тоб0ю вLчце, и3 вопію1ща прилёжнw t ўмA
моегw2, да не прeзриши менE, нижE посрами1ши.
Попали2 ќнзшій тeрнъ nкаsнныz моеS души2, сластeй
плотски1хъ, ћже џгнь б9eственный вLчце, р0ждшаz.
Слaва: Подaждь ми 2 согрэшeній њставлeніе всебlгословeннаz
ч cтаz, и3 и3збaви вёчнагw и3 ўжaснагw мучeніz.
И# нhнэ: Сл0во въ тS всeльшеесz преч cтаz, существо2 моE
воз 8wбрази2, пaдшее преступлeньми.
Пёснь є7.



Їрм0съ: Ќтренюетъ дyхъ м0й къ тебЁ б9е, занE свётъ є3си2, и3
тво� повелBніz бhша и3сцэлє1ніz рабHмъ твои6мъ, чlвэколю1бче.
Ўпод0бихсz безсловє1снымъ скотHмъ преoкаsнный, страстьми2
безсловeсными nкаsннэй моeй пл0ти раб0таz: ты2, бц dе,
подaждь ми2 воспрzновeніе.
Поми1луй мS пaче всёхъ человBкъ согрэши1вшаго, и 3 къ твоемY
покр0ву прибэгaюща тeплому бц dе дв 7о, и3 мучeній и3схити2.
Слaва: И%же бц dу и3сповёдающіи тS м�и дв 7о, непреидyщагw
цrтвіz и3 пи1щи, тоб0ю бGом�и, ўлучи1ти да спод0бzтсz.
И# нhнэ: Бlгословeннаz и3 препрослaвленнаz м�и неискусомyжнаz,
ўмерщвлeную грэхaми дyшу мою 2, и3 страстьми2 погорблeную
неwдержaнными, њживотвори2.
Пёснь ѕ 7.
Їрм0съ: ЇHна и3з 8 чрeва ѓдова вопіsше: возведи2 t тли2 жив0тъ
м0й. мh же тебЁ вопіeмъ: всеси1льне сп7се, поми1луй нaсъ.
Содержи1тъ мS бyрz грэх0внаz, дв 7о, и 3 ко тли2 tчazніz ведeтъ:
но простри1 ми рyку п0мощи твeрдую и3 всем0щную.
Е #лeй, є4же въ тебЁ тeплагw мл cрдіz, возлeй на мS вLчце, и3
и3збaви согрэшeній, и3схити2 nгнS вёчнующагw.
Слaва: Ћже разрэши1вшаz t болёзни дв 7о є4vу, ржcтв0мъ
твои1мъ преч cтымъ, разрэши1 ми nтрокови1це, болBзни
страстнhz моеS души2 и3 тэлесE.
И# нhнэ: Пэсносл0виши и3з 8 тебE воплощeннаго бGа, и3 рыдaеши на
кrтЁ вознесeна, того2 смотрsющи м�и дв 7о ч cтаz и3
пренепор0чнаz.



Тaже, ГDи поми1луй, три1жды. Слaва, и3 нhнэ:
Сэдaленъ, глaсъ з 7:
Пл0дъ чрeва твоегw2 ч cтаz, кrтъ водрузи2 въ концы 2, и3 тли2 мjръ
и3збaви: тёмже тS ћкw преслaвную величaемъ.
Пёснь з 7.
Їрм0съ: Въ пeщь џгненную ввeржени прп dбніи џтроцы, џгнь въ
р0су преложи1ша, воспэвaніемъ си1це вопію1ще: бlгословeнъ є3си2 гDи
б9е nтє1цъ нaшихъ.
Прегрэшeній мои1хъ ўмн0жисz прещeніе, судA дост0йно, ч cтаz,
припaдаю и3 зовy ти: прeжде концA подaждь ми2 њчищeніе, и3
ўмилeніz слeзы, и3 нрaвwмъ и3справлeніе.
Недyговавша мS лю1тэ сквeрными прегрэшeніи, ч cтаz, и 3 ко
tчazніz и3дyща гр0бу, ћкw р0ждши жи1знь всsческихъ преч cтаz,
б9eственными дэsніи њживи2.
Слaва: БGороди1тельнице бlгaz, вёрою призывaющихъ твою 2
бlгодaть присноживyщую, мhсленныz смeрти и 3збавлsющи,
цrтвіz спод0би преч cтыми твои1ми мlтвами.
И# нhнэ: Непости1жное ржcтво2 дв 7ы славосл0вимъ, и4мже смeрти
и3збaвихомсz: є3гHже рaди р0ждшесz въ нетлёніе, бlгословeнъ
є3си2, зовeмъ, гDи б9е nтє1цъ нaшихъ.
Пёснь }.
Їрм0съ: Е #ди1наго безначaльнаго цRS слaвы, є3г0же бlгословsтъ
нб cныz си 6лы, и3 трепeщутъ чи1ни ѓгGльстіи, п0йте сщ 7eнницы,
лю1діе превозноси1те є3го2 во вёки.
Страстeй мS пeщь попалsетъ дв 7о, и3 nгнeмъ сластeй поzдaетъ,



предвари1вши, мл cтивною твоeю рос0ю ўгаси 2 ю5, даю1щи души2 моeй
ўстужeніе крёпко.
Дyшу њскверни1хъ, и3 растли1хъ пл0ть сластьми2, валszсz въ си1хъ,
и3 бhхъ поругaніе человёкwмъ, и3 смёхъ врагHмъ: вLчце бц dе,
пом0щница мнЁ бyди.
Слaва: БGа, є3г0же родилA є 3си2 дв 7о, ўмоли2 низпослaти сп 7сeніе
вёрнw чтyщымъ тS, и3 бёдъ разрушeніе, и3 недyгwвъ лю1тыхъ
премэнeніе ск0рое, и 3 бlгодaть вёчную.
И# нhнэ: Создaвшаго ґдaма по w4бразу, и3 t смэшeніz є 3гw2
прошeдша, и3 разрёшша пeрвую клsтву, п0йте свzщeнницы гDа,
и3 превозноси1те є3го2 во вёки.
Пёснь f7.
Їрм0съ: Всепётаz нб 7съ превhшшаz, безначaльное сл0во
безсёменнw зачeншаz, и3 воплощeннаго бGа р0ждшаz
человёкwмъ: тёмъ тS вси 2 величaемъ.
Всесвётлаz дв 7о м�и бц dе, nкаsнную дyшу мою 2, лю1тэ
њмрачeнную страстьми2 плотски1ми, свётомъ мlтвъ твои1хъ въ
стрaхъ б9ій свётлw настaви.
Tчazвсz t мн0жества согрэшeній моегw2 сп7сeніz, и3
недоумёненъ kви1хсz вLчце всес�az: твоE бlгодэsніе, и3 мл cть
твою 2 низпосли2 мнЁ.
Слaва: Ржcтво2 твоE бцdе, є4же пaче є3стествA, ўдивлsетъ ѓгGлы,
ўжасaетъ же человёки: всBмъ бо несказaнно є4сть и3
непостижи1мо. сіe же пою1ще бlгочeстнw тS слaвимъ.
И# нhнэ: Ўмерщвлeніz и3 тлёніz ри6зы совлецh ми дв 7о, ћже



сп7сeніz ри1зу воплощeннаго сл0ва р0ждши человёкwмъ: тёмже
вси1 тz при1снw величaемъ.
Тaже, Дост0йно є4сть: и3 покл0ны. Трис�0е. По Џ§е нaшъ:
тропари2, и3 пр0чее, и3 tпyстъ.
Въ пzт0къ ќтра,
по №-мъ стіхосл0віи сэдaльны кrтны. Глaсъ з 7:
ЦRковь вопіeтъ ти2, хrтE б9е, въ пevкэ и3 кeдрэ и3 кmпарjсэ,
покланsющисz тебЁ: побBды вBрнымъ дaруй, бц dы рaди, и3
поми1луй нaсъ.
Стjхъ: Возноси1те гDа бGа нaшего, и3 покланsйтесz подн0жію
нHгу є3гw2, ћкw с�о є4сть.
И$же менE рaди претерпёвый на кrтЁ пригвождeніе, пріими2 и3 моE
б0дренное хвалeніе, хrтE б9е, ћкw чlвэколю1бецъ.
Слaва, и3 нhнэ, кrтобGор0диченъ: Кrт0мъ сн 7а твоегw2 храни1ми
дв 7о, прилHгъ бэс0вскихъ и3збэгaемъ: тёмже тS бц dе
безневёстнаz, по д0лгу воспэвaюще слaвимъ.
По в 7-мъ стіхосл0віи сэдaльны, глaсъ з 7:
NгнS свэтлёйшее, и 3 плaмене дёйственнэйшее дрeво показaлъ
є3си2 хrтE кrтA твоегw2, попалsющее грэхи2 человёкwвъ, и3
просвэщaющее сердцA пою1щихъ в0льное твоE распsтіе: хrтE б9е,
слaва тебЁ.
Стjхъ: БGъ же цRь нaшъ прeжде вёка, содёла сп7сeніе посредЁ
земли2.
ГDи, твоего2 кrтA зрsще возвышaема всегдA, приступaемъ вёрнw
пёньми и3 пёсньми, њблобызaюще того 2 стрaхомъ и3 рaдостію:



њс�и2 рабы6 тво�, и3 ўмири2 мjръ тв0й сегw2 kвлeніемъ, є3ди1не
многомл cтиве.
Стjхъ: Ди1венъ бGъ во с�hхъ свои1хъ, бGъ ї}левъ.
С�jи м§нцы, моли1те њставлeніе дaти нaмъ прегрэшeній нaшихъ,
и3 чaемыхъ мyкъ и3збaвитисz нaмъ, и 3 г0рькіz смeрти, м0лимсz.
Слaва, и3 нhнэ, кrтобGор0диченъ: Бц dе ч cтаz приснодв 7о, на кrтЁ
зрsщи сн 7а твоего2 ви1сzща, ћкw м�и плaчущи тогw2 величaше
стрaшное снизхождeніе неискусобрaчнаz вLчце.
По G-мъ стіхосл0віи, сэдaльны, глaсъ з 7:
Кrтъ тв0й хrтE, ч cтнhй, мjра nрyжіе є 4сть, и3 непобэди1маz
побёда: и4мже и3 неви6димыz враги2 низлагaюще, бlгодaрнw
воспэвaемъ тS.
И$же ґдaмово њсуждeніе дрeвомъ кrтA и 3сцэли1вый, и3сцэли2 н�ша
сокрушє1ніz сердє1чнаz, и3 сп7си2 нaсъ.
Слaва, и3 нhнэ, кrтобGор0диченъ: Пл0дъ чрeва твоегw2 преч cтаz,
кrтъ насади2 въ концёхъ и 3 t тли2 мjръ и3збaвилъ є4сть: тёмже
тS преслaвнаz, величaемъ.
КанHнъ ч cтн0му и3 животворsщему кrтY гDню, [є3г0же
краегранeсіе: хrт0съ на дрeвэ, ўстaвилъ є 4сть дрeвній врeдъ.]
Творeніе їHсифово. Глaсъ з 7:
Пёснь №.
Їрм0съ: И#стрsсшему бGу фараHна въ м0ри чермнёмъ, пёснь
побёдную пои1мъ, ћкw прослaвисz.
Хrт0съ возноси1мь на кrтъ, къ себЁ вс� привлечE человёки, и3
низвeрже врагA, всёхъ низвeргшаго.



В0ду животY моемY ї}се, t живон0сныхъ рeбръ и3сточи1лъ є3си2, и3
ўмертви1лъ є3си2 врагA вLко, бhвъ мeртвъ.
М§нченъ: Мlтву хrтY за нaсъ стrтотeрпцы прилёжную
принеси1те, стрaшнагw судA всBмъ нaмъ и 3збaвитисz.
М§нченъ: Смири1вшесz вы2 хrтA рaди, премyдріи м§нцы, г0рдаго
врагA низложи1сте б9eственною бlгодaтію.
БGор0диченъ: Возсіsвшаго и3з 8 тебE, превели1кимъ бlгоутр0біемъ
вLчце, на кrтЁ зрsщи плaкала є3си2, того2 слaвzщи.
Другjй канHнъ прес�ёй бц dэ. Глaсъ з 7:
Їрм0съ т0йже.
Впaдшаго въ тлёніе преслушaніz прaдэда ґдaма њбнови1ла є3си2,
бGа преч cтаz, пл0тію р0ждши.
Съ весeліемъ глaсъ гавріи1ловъ взывaемъ ти2, ч cтаz: рaдуйсz всёхъ
надeжде преч cтаz, рaдуйсz бGоневёсто.
Ўмерщвлeнный м0й ќмъ њживи2 жив0тнымъ дёйствіемъ и3з 8
тебE р0ждшимсz вои1стинну преч cтаz дв 7о.
Бlгословsщіи тS вёрнw њ бGа бlгословлsютсz ћвэ:
бlгословeніz во и3ст0чникъ родилA є3си2, є3ди1на всепётаz.
Пёснь G.
Їрм0съ: Ўтверди1сz вёрою хrт0ва цRковь, и 4бо непрестaннw
пёсньми вопіeтъ пою1щи: с�ъ є3си2 гDи, и 3 тS поeтъ дyхъ м0й.
Безстрaстный по существY, кaкw стrть терпи1ши, жив0тъ мнЁ
вдыхazй; кaкw ўмирaеши на дрeвэ; вeліz тво� мл cть и3
долготерпёніе, сп7се.
На кrтЁ посредЁ разб0йникwвъ, сл0ве, непрaведнw воздви1глсz



є3си2, и3 њправдaлъ є 3си2 вёрою познaвшаго тебE зижди1телz всеS
твaри, в0лею стрaждуща.
М§нченъ: Строг�ніz пл0ти терпsще, рyкъ же tsтіе, и3 н0гъ, и3
всёхъ ўдHвъ стrтотeрпцы, слaвы спод0бишасz, њ нaсъ
молsщесz.
М§нченъ: Премн0гими мyками њ бз 7э просвэти1вшесz, премн0гую
слaву мyдріи нhнэ наслёдовасте, всегдA молsщесz њ душaхъ
нaшихъ.
БGор0диченъ: Разрэшeніе долгHвъ нaшихъ ч cтаz дв 7о, подaждь
мaтерними твои1ми мlтвами, на кrтЁ пригвождeннаго чlвёка
бhвша, бGа сл0ва р0ждшаz.
И$нъ. Їрм0съ т0йже.
ТебE дв 7у, њбрaзнw сёнь всес�yю. законопол0жнику на горЁ бGъ
предсказaше: селeніе бо бhсть всёхъ њсвzщaющагw.
Зeмлю тS с�yю дв 7о, разумёхомъ вси 2, нaмъ без 8 сёмене
возрасти1вшую крaсный клaсъ, ї}са хrтA, питaющъ вёрою тS и 3
люб0вію бlжaщихъ.
Ви6дэна бhша шє1ствіz бGа вhшнzгw, въ тебЁ дв 7о неизречeннw
томY вопл0щшусz: м�и бо ты2 былA є3си2 всёми цaрствующагw.
Ўтверди1хсz, б9eственное твоE ржcтво2 разумёвъ, и3
заступлeніемъ твои1мъ дв 7о, њбогaщьсz, зовhй: с�ъ є 3си2 гDи,
сп7сazй дyшы нaшz.
Пёснь д7.
Їрм0съ: Ўслhшахъ слyхъ тв0й, и3 ўбоsхсz: разумёхъ дэлA
тво�, и3 ўжас0хсz гDи.



Ћкоже краснёйшій гр0здъ на кrтЁ воздви1глсz є3си2 вLко, весeліz
віно2 и3скaпалъ є 3си2 чlвэколю1бче.
Многоболёзнєнныz человёкwвъ стр�сти ўтиши1лъ є3си2
вои1стинну, стrти вLко, в0лею на пл0ти твоeй пріeмъ.
М§нченъ: Њструпи1ша њструплsеми стrтотeрпцы борцA: и3
kви1шасz врaчеве дyшъ нaшихъ.
М§нченъ: Њполчи1шасz къ мучи1телємъ стrтон0сцы, и3
побэди1вше, вэнчaни бhша побёдными вэнцы2.
БGор0диченъ: РодилA є3си2 без8 сёмене дв 7о сл0ва, на кrтЁ
погуби1вшаго тлёніе бlгостію.
И$нъ. Їрм0съ т0йже.
Ўслhшалъ є4сть ґввакyмъ тS преч cтаz, г0ру, д¦0вными
њсэнeньми просвэщaему: и3з 8 тебe бо бGъ kви1сz воплощaемь.
И#справлsетсz правослaвныхъ соб0ръ, тебE всес�yю поS ћкw
бGомaтерь, со ґрхaгGломъ, рaдуйсz, зовhй тебЁ.
Біeтсz нест0ріа лицE, не восхотёвшагw мyдрствовати тебE бц dу
ч cтую: бGа бо вои1стинну преч cтаz, родилA є3си2.
Крaсную тS и3 свётлую добр0тами жени1хъ њбрётъ, въ тS
всели1сz, и3 бцdу всечcтаz содёла.
Пёснь є7.
Їрм0съ: Ќтренюетъ дyхъ м0й къ тебЁ, б9е: занE свётъ є3си2, и3
тво� повелBніz бhша и3сцэлє1ніz рабHмъ твои6мъ, чlвэколю1бче.
Воздви1жемь вLко, на дрeво пл0тію, твaрь всю 2 и3з 8 р0ва лю1тыхъ
неразyміz и3звлeклъ є3си2, къ рaзуму твоемY чlвэколю1бче.
На л0бнэмъ тS мёстэ и3спроси1ша лю1діе беззак0нніи распsти



ї}се, главY пaгубную ѕмjеву сокрушaющаго.
М§нченъ: Ўстaвисте ѕлочeстіz течeніе хrтHвы м§нцы,
б9eственными кровьми2 вaшими, и3 фараHна мучи1телz въ си1хъ
потопи1сте.
М§нченъ: Ноготьми2 нещaднw стрyжеми, растерзaсте њбличeньми
страдaльцы сердцA суемyдрєннаz, и3 побэди1теліе бhсте.
БGор0диченъ: Њсвzти1лъ є4сть бGъ ўтр0бу твою 2, с�az ч cтаz, и3
всели1сz въ ню 2: и3 на кrтъ воздви1жемь, твaрь совоздви1глъ є4сть.
И$нъ. Їрм0съ т0йже.
БGолёпную твою 2 госпожE, и 3 крaсную, и3 сладчaйшую и3 бlгyю
добр0ту возлюби1въ вLка, въ тS дв 7о, всели1сz.
Всес�az и3 свэтон0снаz двeре бlгодaти, вселeнную свэтлёйшимъ
твои1мъ свётомъ њзари1вши nтрокови1це, тебE пою1щыz
просвэти2.
Бцdу и3сповёдающіи тS м�и дв 7о, непреидyщагw цrтвіz и3 пи1щи
тоб0ю бGомaти ўлучи1ти да спод0бzтсz.
Хрaмъ kви1ласz є3си2 всеви1дца и3 вседержи1телz: твою1 бо ўтр0бу
ч cтёйшую нб 7съ њбрётъ водвори1сz, бGороди1тельнице всеч cтаz.
Пёснь ѕ 7.
Їрм0съ: ЇHна и3з 8 чрeва ѓдова вопіsше: возведи2 t тли2 жив0тъ
м0й. мh же тебЁ вопіeмъ: всеси1льне сп7се, поми1луй нaсъ.
Недyговавшее человёческое є3стество2, ћвльсz за мл cрдіе мл cти,
врачY недyгующихъ, и3сцэли1лъ є3си2 кrт0мъ и3 стрaстію твоeю.
Дрeвомъ дрeвле ґдaмъ њсуди1сz: дрeвомъ же нhнэ крeстнымъ
њправдaсz, вхождeніе пріeмъ въ рaй, и3 слaдости воспріsтіе.



Поeмъ тS пл0тію распeншагосz, слaвимъ тeрніемъ
вэнчaвшагосz, и3 слaвою вэнчaвшаго человёки, цRю 2 пребlгjй.
М§нченъ: Губи1тельный нhнэ tри1нувше врeдъ страдaльцы
їдwлобёсіz, мyкамъ причасти1шасz: и3 ўмeрше со хrт0мъ
цaрствуютъ.
М§нченъ: Ни гонeніе, ни глaдъ, ни наготA, ни бэды6, нижE
смeрть, tню1дъ б9eствєнныz стrтотeрпцы, t любвE хrт0вы
разлучи1ша.
БGор0диченъ: Славосл0виши и3з 8 тебE вопл0щшагосz, и 3 плaчеши
на кrтЁ воздви1женаго, того2 смотрsющи дв 7о м�и с�az
всенепор0чнаz.
И$нъ. Їрм0съ т0йже.
БGомyжнw въ человёцэхъ пожи1вшаго родилA є 3си2 бц dе дв 7о,
є3ди1наго бlгодётелz, є4же бhти человёкwмъ дaрующаго.
Е #мманyила бц dе, сугyба по существY родилA є3си2, прeжде
совершeнно сл0во, бGа воплощeнна, и3збавлeніе нaмъ подавaющаго.
Ковчeгъ пріeмый зак0на скриж�ли, преднаписA тебE бц dе, сл0во
б9іе, ћкw пріeмшую во чрeвэ своeмъ нaсъ рaди воплощaема.
ЃгGльскіz љзhки и 3сп0лнены, тво� похвалы6 проповёдати не
м0гутъ ч cтаz: мh же нhнэ рaбски пріeмше, є 4же рaдуйсz,
гавріи1лово прин0симъ.
Пёснь з 7.
Їрм0съ: Пeщь џтроцы nгнепaльну дрeвле росоточaщу показaша,
є3ди1наго бGа воспэвaюще, и3 глаг0люще: превозноси1мый nтцє1въ
бGъ, и3 препрослaвленъ.



ТzготY њблегчaz беззак0ній мои1хъ, посредЁ беззак0нныхъ
воздви1глсz є3си2 на кrтъ, пребlгjй гDи, превозноси1мый nтцє1въ
гDь, и3 бGъ бlгословeнъ є3си2.
Копіeмъ проб0дьсz въ б9eствєннаz рє1бра тво�, и3 рeбренное
поползнeніе и3спрaвилъ є3си2 сп7се, плaменному же nрyжію давaти
ми2 вх0дъ раS повелэвaеши всегдA.
М§нченъ: Ѕвёзды на высотЁ њсновaнныz цRкве м§нцы бhвше,
твaрь њзарsете страдaній свётлостію, и3 и3сцэлeній сіsніемъ.
М§нченъ: Кни1га прин0ситъ при1снw напи1санныхъ живhхъ гDнихъ
м§нкъ, напи6санаz б9іz њправд�ніz ўсeрднw сохрани1вшихъ, и3
пострадaвшихъ крёпкw.
БGор0диченъ: Всес�az, прес�0е сл0во, є 4же t неS возсіsвшее, на
с�ёмъ кrтЁ воздви1жено, и3 њсвzщaющо земны6z, зрsщи
рыдaше.
И$нъ. Їрм0съ т0йже.
Я %же въ пещи2 џгненнэй, твоE ржcтво2 сп7сло2 є4сть ќбw дрeвле:
нhнэ же нaсъ всенепор0чнаz сп7си2, є3гw2 пришeствію є4же пaче
сл0ва зовyщихъ: бlгословeнъ є3си2 б9е nтє1цъ нaшихъ.
БGоoтeцъ ќбw дв 7дъ твою 2 слaву написyетъ дв 7о, и3 тебE твaрей
цRи1цу kвлeннw пр bр0чествуетъ, предстоsщую њдеснyю
всенепор0чнаz, бGа nтє1цъ нaшихъ.
Њбнови1ла є3си2 ч cтаz, земнhхъ є3стество2, њбновлeніемъ ржcтвA
твоегw2. тёмже ти 2 вопіeмъ: бlгословeнъ є4сть во вёки вс�,
гпcжE, пл0дъ твоегw2 чрeва.
Њсуждeннаго бhвша ґдaма, и3 смeртію держи1ма, ґдaмъ вторhй,



преч cтаz, тоб0ю поми1ловавъ призвA, бlгословeнъ є 3си2 зовyща,
рождeйсz, и3 њбновлeй мS.
Пёснь }.
Їрм0съ: Е #ди1наго безначaльнаго цRS слaвы, є3г0же бlгословsтъ
нб cныz си 6лы, и3 трепeщутъ чи1ни ѓгGльстіи, п0йте сщ 7eнницы,
лю1діе превозноси1те є3го2 во вёки.
Мeртва мS показA дрeво рaзума, тh же хrтE м0й, ўмертви1всz
на дрeвэ њживи1лъ є3си2, и3 просвэти1лъ є3си2 пёти: п0йте
сщ 7eнницы, лю1діе превозноси1те во вс� вёки.
Тeрніемъ вэнчA законопрестyпный с0нмъ тS, цRю 2, преслушaніz
и3скореневaюща тeрніе ґдaма первоздaннагw, и3 воздви1же на кrтъ,
вс� и3з 8 глубины2 прeлести и3звлeкшаго.
М§нченъ: Рaзумомъ простeршаго нб 7сA, тебE простирaютъ на
дрeвэ лю1діе неразyмніи, и3сцэлsюща нaшz стр�сти стrтію твоeю,
сп7се, и3 ўставлsюща болBзни, ±же t гвоздeй болёзньми.
М§нченъ: М§нкъ мHщи бlгоух�ніz и 3спущaютъ чудeсъ
приходsщымъ несумнённымъ сeрдцемъ, и3 страстeй ѕлов0ніе
прогонsютъ при1снw, и3 всBмъ здрaвіе њ бз 7э подавaютъ.
БGор0диченъ: С�hхъ чи1нове м0лzтсz дв 7о, и3з 8 ўтр0бы твоеS
прошeдшему вLцэ, показaвшему на кrтЁ си1мъ пyть страдaніz,
ч cтаz, и3 славосл0вzтъ тS ћкw всёхъ цRи1цу.
И$нъ. Їрм0съ т0йже.
Непостижи1мый вLка всёхъ, є 3г0же не вмэщaютъ нб 7сA,
бGороди1тельнице, вмэщaетсz во твою 2 ўтр0бу дв 7о. тёмже тS
вёрніи люб0вію превозн0симъ во вёки.



ЎмA превhшшаго всеS твaри, nтрокови1це, є3г0же не
возмогaетъ рождeнное зрёти є3стество2, носи1ла є3си2 на своє1ю
преч cтою рукY. тёмже вёрніи люб0вію превозн0симъ во вс�
вёки.
БGа, є3г0же родилA є 3си2, ўмоли2 дв 7о, низпослaти сп7сeніе вёрнw
чтyщымъ тS, и3 бёдъ разрушeніе, и3 недyгwвъ лю1тыхъ
премэнeніе ск0рое, и 3 бlгодaть вёчную.
Ўкрашeнъ тS добродётельми разли1чными, и 3 просвэщeнъ хрaмъ
вhшнzгw, ўвёдэвше всес�az дв 7о, поeмъ бlгочeстнw тS, и3
славосл0вимъ во вс� вёки.
Тaже поeмъ пёснь бц dы: Вели1читъ душA моS гDа:
Пёснь f7.
Їрм0съ: Всепётаz нб 7съ превhшшаz, безначaльное сл0во
безсёменнw зачeншаz, и3 воплощeннаго бGа р0ждшаz
человёкwмъ: тёмъ тS вси 2 величaемъ.
На кrтё тz возвhшена, цRю 2 вэкHвъ, ћкw ви1дэ с0лнце
њмрачи1сz, и3 землS потрzсeсz, и3 цRкве раздрaсz завёса
свётлости, ї}се всеси1льне.
И#скопaша рyцэ и3 н0зэ твои2 беззакHнницы, и3 рeбра
живонHснаz пробод0ша копіeмъ, и 3 жeлчи со џцтомъ напои1ша
тS хrтE м0й, всёхъ слaдость, и3 бGа и4стинна.
М§нченъ: Сокруши1ша началоѕл0бнагw сBти, сокрушaеми
всsкими ви1ды мучeніz, и3 вэнцен0сцы побёдою бhвше, д0бліи
страдaльцы ўбlжaютсz.
М§нченъ: Њсвzти1ша положeніемъ мощeй всю 2 зeмлю



стrтотeрпцы, и3 ўгаси1ша скв�ры їдwложeртвєнныz, nгню 2
примэшaющесz, и 3 въ нeмъ тaйнw всесожигaеми.
БGор0диченъ: Бlголюби1ваz, херув�мъ с�ёйшаz, ћже б9іе сл0во
бGа пл0тію р0ждшаz, воздви1женнаго на кrтЁ хотёніемъ, за
всёхъ прилёжнw томY моли1сz.
И$нъ. Їрм0съ т0йже.
Всесовершeно человёчество пріsто бhсть и3з 8 тебE, преч cтаz
nтрокови1це, сл0ву совокyпльшусz пл0ти њдушевлeннэй,
сл0вомъ души2 ўкрaшеннэй: тёмже вси2 вёрніи тS величaемъ.
Витjйское ќбw буесл0віе да ўмолчи1тъ, ґпcльскаz же трубA да
возгласи1тъ, тебE и4стинными глaсы дв 7о восхвалsющи, бц dу
и4стинную возвэщaющи.
Поми1ловасz тебE рaди человёчество, по v3постaси вои1стинну
сл0ву соеди1ншеесz, и3 воздаsніемъ бGъ, дв 7о, бhвшее: тёмже тS
вси2 при1снw величaемъ.
Проразумёсz пр bр0ческими быстрозрёніи тaинство, nтрокови1це,
твоегw2 ржcтвA, ћкw воплощeнна бGа р0ждши человёкwмъ,
и3збавлsющаго нaсъ t напaстей мlтвами твои1ми.
Тaже, Дост0йно є4сть: И# є3ктеніA, и3 свэти1ленъ, и3 pалмы2
nбhчны.
На стіх0внэ стіхи6ры кrтны, глaсъ з 7:
ВLко сhй чlвэколю1бче жизнодaвче, и 3скупи1лъ є3си2 кrт0мъ
твои1мъ вселeнную, гDи, слaва тебЁ.
Стjхъ: И#сп0лнихомсz заyтра мл cти твоеS гDи, и 3
возрaдовахомсz, и3 возвесели1хомсz: во вс� дни6 нaшz



возвесели1хомсz, за дни6, въ нsже смири1лъ ны2 є3си2, лBта, въ
нsже ви1дэхомъ ѕл�z. и3 при1зри на рабы6 тво�, и3 на дэлA тво�,
и3 настaви сhны и4хъ.
На кrтЁ пригвозди1сz лозA и4стиннаz, њб 8имaша kзhцы рaй съ
разб0йникомъ: сіS слaва цRк0внаz, сіE богaтство цrтвіz.
пострадaвый нaсъ рaди, гDи, слaва тебЁ.
Стjхъ: И# бyди свётлость гDа бGа нaшегw на нaсъ, и3 дэлA рyкъ
нaшихъ и3спрaви на нaсъ, и 3 дёло рyкъ нaшихъ и3спрaви.
Пaмzть с�hхъ твои1хъ стrтотeрпєцъ прaзднующе, тебE поeмъ
хrтE, вопію1ще, гDи, слaва тебЁ.
Слaва, и3 нhнэ, кrтобGор0диченъ: Своего 2 сн 7а на дрeвэ ви1дzщи
дрeвле, сeрдце своE nрyжіемъ печaли ўzзвлsше преч cтаz.
Тaже, Бlго є4сть: Трис�0е. По Џ§е нaшъ: тропaрь, и3 є3ктеніA, и3
чaсъ пeрвый, и3 tпyстъ.
Въ пzт0къ бlжє1нны, глaсъ з 7:
Красeнъ бЁ и3 д0бръ въ снёдь, и4же менE ўмертви1вый пл0дъ,
хrт0съ є4сть дрeво жив0тное, t негHже kдhй не ўмирaю, но
вопію 2 съ разб0йникомъ: помzни1 мz гDи, во цrтвіи твоeмъ.
Стjхъ: Бlжeни и4згнани прaвды рaди, ћкw тёхъ є4сть цrтво
нб cное.
И#сцэлsz ґдaмову болёзнь, ю 4же под8sтъ врaжіимъ совётомъ,
вознeссz на дрeво всёхъ цRю 2, и3 болBзни претерпёлъ є3си2, рукaма
и3 ногaма пригвождeнъ: тёмже слaвимъ твоE, сл0ве,
долготерпёніе.
Стjхъ: Бlжeни є3стE, є3гдA пон0сzтъ вaмъ, и3 и3зженyтъ, и3 рекyтъ



всsкъ ѕ0лъ глаг0лъ, на вы2 лжyще менE рaди.
Посредё тz беззакHнною с0нмъ є3врeйскій распsтъ, є3ди1наго
законодaвца и3 и3збaвителz, всsкагw беззак0ніz и3збавлsюща
хrтE, р0дъ человёческій: тёмже воспэвaемъ тS.
Стjхъ: Рaдуйтесz и3 весели1тесz, ћкw мздA вaша мн0га на
нб 7сёхъ.
М§нченъ: Ћзвы мн0гихъ мyкъ, ћкw кр�снаz ўдобрє1ніz носsще
д0блественнэ страдaльцы, ўкрашeніе цRк0вное познaни бhша
свётлое, всегдA молsщесz њ душaхъ нaшихъ.
Слaва: Q тр bце с�az! вBрныz рабы6 тво� и 3збaви мyкъ, въ тS
вёровавшыz, во є3ди1номъ б9ествЁ, непрестaннw слaвимую
бlгочeстнw, и3 вёчное твоE цrтвіе дaруй.
И# нhнэ: Не и3мyща ви1да, нижE добр0ты, зрsщи тебE хrтE,
пл0тію возвhшена на дрeвэ кrтнэмъ всеч cтаz дв 7а, взывaше
болёзненнэ: ўвы2 мнЁ, кaкw тS чaдо, беззак0нніи ўzзви1ша;


